
MAXSUS IQTISODIY ZONALAR 
HUDUDIGA JALB ETILGAN 
INVЕSTITSIYALAR TO‘G‘RISIDA

Davlayev G‘olib Ashurovich
Toshkent davlat iqtisodiyot universiteti mustaqil izlanuvchisi 

Annotatsiуa: Mazkur maqolada maxsus iqtisodiy zonalarni rivojdantirishda investitsiyalarning tutgan o‘rni, ivnestitsiya 
tushunchasi va investorlarga yaratilgan shart-sharoitlar asosiy o‘rinni egallaydi. Bundan tashqari, maxsus iqtisodiy zona-
larlarga kiritilgan asosiy kapitalga investitsiyalar asosida tahlil etilgan.
Kalit so‘zlar: Maxsus iqtisodiy zonalar, erkin iqtisodiy zona, investor, investitsiya, infratuzilma, sxema, loyiha, ish o‘rinlar, 
xorijiy investitsiyalarni, turistik-rekreatsion zona, bojxona imtiyozlari, qurilish materiallari, import, eksport.
Abstraсt: In this article, the role of investments in the development of Special Economic Zones, the concept of investment, 
and the conditions created for investors occupy the main place. In addition, it is analyzed on the basis of investments in 
fixed capital made in Special Economic Zones.
Keу words: Special economic zones, free economic zone, investor, investment, infrastructure, scheme, project, jobs, 
foreign investment, tourist-recreational zone, customs privileges, construction materials, import, export.
Аннотация: В данной статье основное место занимают роль инвестиций в развитии особых экономических зон, 
понятие инвестирования и условия, создаваемые для инвесторов. Кроме того, он анализируется на основе инве-
стиций в основной капитал, осуществленных в особых экономических зонах.
Ключевые слова: Особые экономические зоны, свободная экономическая зона, инвестор, инвестиции, инфра-
структура, схема, проект, рабочие места, иностранные инвестиции, туристско-рекреационная зона, таможенные 
льготы, строительные материалы, импорт, экспорт.

K I R I S H
2024-yilning 1-yanvar holatiga 21 ta maxsus iqtisodiy zonalar faoliyat ko‘rsatayotgan bo‘lib, ularning 

tarkibidagi korxonalar soni 768 tani tashkil etadi.
Maxsus iqtisodiy zona tegishli hududni jadal ijtimoiy-iqtisodiy rivojlantirish uchun chet el investitsiyalari 

va mahalliy investitsiyalarni, yuqori texnologiyalar hamda boshqaruv tajribasini jalb etish maqsadida maxsus 
ajratilgan, belgilangan chegaralarga va maxsus huquqiy rejimga ega bo‘lgan hudud hisoblanadi.

Maxsus iqtisodiy zonalar rivojlanishini tartibga soluvchi me’yoriy-huquqiy bazani takomillashtirish bo‘yicha 
keng ko‘lamli ishlar olib borildi. Xususan, O‘zbekiston Respublikasining 2020-yil 17-fevralda O‘RQ-604-sonli 
“Maxsus iqtisodiy zonalar to‘g‘risida”gi1 O‘zbekiston Respublikasi Qonuni qabul qilindi. Hujjat bilan Maxsus iqti-
sodiy zonalarni yaratish, ular faoliyat ko‘rsatishining muddatini uzaytirish va tugatish, chegaralarini o‘zgartirish 
tartibi belgilandi hamda ularni boshqarish tizimi, o‘z hududida joylashtirish uchun investitsiya loyihalarini tan-
lash tamoyillari, shuningdek, Maxsus iqtisodiy zonalar ishtirokchilarini ro‘yxatdan o‘tkazish tartibi qayta ko‘rib 
chiqildi.

Bundan tashqari, erkin iqtisodiy zonalar hududida infratuzilma obyektlarini qurish yoki qayta ta’mirlash ish-
lari markazlashtirilgan hamda nomarkazlashtirilgan manbalar hisobidan moliyalashtirilishi mumkinligi nazarda 
tutilgan.

Maxsus iqtisodiy zonalarni samarali ishlashi uchun zarur infratuzilmalar bilan ta’minlash, yangi loyihalarni 
amalga oshirishga investorlar va tadbirkorlarni jalb qilish asosiy omili hisoblanadi.

1 https://lex.uz/uz/docs/-4737511

Investitsiyalar bo‘yicha har xil qarashlar bo‘lib investitsiya iqtisodiyotni rivojlantirish maqsadida o‘z mam-
lakatida yoki chet ellarda turli tarmoqlarga, ijtimoiy-iqtisodiy dasturlarga, innovatsiyaga, tadbirkorlik loyihalariga, 
uzoq muddatga kiritish kapitaldir. Investitsiya kelajakda naf olish maqsadida mablag‘lar qo‘yish tushuniladi.

O‘zbekistonlik iqtisodchi olimlardan Z.Ya.Xudoyberdiyev, D.D.Rustamova va N.M.Majidov “Investitsiyalarni 
tashkil etish va moliyalashtirish” kitobida Investitsiyalar atamasi lotin tilidagi “Invest” so‘zidan olingan bo‘lib, 
“qo‘yish”, “mablag‘ni safarbar etish” ma’nosini anglatadi. Keng ma’noda esa investitsiyalar deganda, qonunan 
ta’qiqlanmagan barcha tadbirkorlik faoliyatlariga jismoniy va yuridik shaxslar hamda davlat tomonidan daromad 
yoki samara olish maqsadida muayyan muddatga shakillantiriladigan barcha mulkiy, moliyaviy va intellektual 
boyliklar tushuniladi.

T A H L I L  V A  N A T I J A
Jahon tajribasiga ko‘ra, iqtisodiy islohotlarni samarali tarzda amalga oshirishda investitsiyalar, xususan, 

to‘g‘ridan to‘g‘ri xorijiy investitsiyalar muhim ahamiyatga ega. “Mamlakatimizning chet davlatlar bilan iqtisodiy 
aloqalarini yanada mustahkamlash va xorijda respublikamizning iqtisodiy imkoniyatlarini keng targ‘ib qilish 
orqali uning xalqaro nufuzini yanada oshirish, investitsiyalarni jalb qilishni jadallashtirish ustuvor vazifalarim-
izdan biri” sifatida belgilab olindi2. Bu esa, ochiq iqtisodiyot qaror topishining muhim bo‘g‘ini sifatida O‘zbekiston 
iqtisodiyotiga investitsiyalar, xususan, xorijiy investitsiyalar, oqimini yanada kuchaytirishda jahon amaliyotida 
faol rivojlanib borayotgan erkin iqtisodiy zonalar faoliyatini yo‘lga qo‘yishda keng imkoniyatlar yaratib beradi. 
Xorijiy investitsiyalarni erkin iqtisodiy zonalar orqali jalb etish borasida xorijiy mamlakatlar tajribasini o‘rganish 
muhim o‘ringa ega.

Maxsus iqtisodiy zonalar hududida investorlarga davlat xizmatlarini ko‘rsatishning ma’muriy reglamenti 
muvofiq amalga oshirilmoqda.

1-jadval: Maxsus iqtisodiy zonalar hududida investorlarga Direksiya tomonidan davlat xizmatini ko‘rsatish 
sxemasi3

Bosqichlar Subyektlar Tadbirlar Bajarish 
muddatlari

1-bosqich Investor

Davlat xizmatidan foydalanish uchun Davlat xizmatlari 
markaziga o‘zi kelib murojaat qiladi yoki O‘zbekiston 
Respublikasi Yagona interaktiv davlat xizmatlari portalidan 
ro‘yxatdan o‘tadi hamda bevosita maxsus iqtisodiy zonalar 
direksiyalariga murojaat qiladi.

Real vaqt rejimida

2-bosqich

1. Davlat xizmatlari 
markazlari
2. Yagona interaktiv 
davlat xizmatlari 
portali

Ariza va unga ilova qilingan hujjatlar to‘plamini Direksiyaga 
elektron shaklda yuboradi. Real vaqt rejimida

3-bosqich Direksiya

1. Taqdim qilingan investitsiya buyurtmanomasi va unga 
ilova qilingan hujjatlarni ko‘rib chiqadi va natijasi bo‘yicha:
a) maxsus iqtisodiy zonalar to‘g‘risidagi qonunchilik 
talablariga muvofiq bo‘lmagan taqdirda, hujjatlar to‘plamini 
qaytarish sabablari ko‘rsatilgan asoslantirilgan xulosa xatini 
taqdim etadi;
b) hujjatlarda kamchiliklar aniqlanmasa, investitsiya 
loyihasini amalga oshirish to‘g‘risidagi qarorni taqdim etadi.

Hujjatlar kelib 
tushgandan so‘ng 
10 ish kunida

4-bosqich Direksiya

1. Ma’qullangan investitsiya buyurtmanomasida talab etilgan 
hajmdagi yer maydoni yoki bo‘sh bino va inshootni elektron 
onlayn-auksion savdolariga chiqaradi.

Qaror qabul 
qilingandan so‘ng 3 
ish kunida

2. Direksiya elektron onlayn-auksion g‘olibi bilan maxsus 
iqtisodiy zona hududida investitsiya loyihasini amalga 
oshirish bo‘yicha investitsiya bitimini va ijara shartnomasini 
tuzadi yoki zarur bo‘lganda, bitim qoidalarini kelishish 
maqsadida muzokaralar o‘tkazishi mumkin.

Onlayn-auksion 
savdolari 
yakunlangandan 
so‘ng 5 ish kunida

2 Z.Ya.Xudoyberdiyev, D.D.Rustamova va N.M.Majidov Investitsiyalarni tashkil etish va molivalashtirish kitobida 5-bet. 2011-yil.
3 Vazirlar Mahkamasining 2023-yil 7-sentabrdagi 452-son qarori

5-bosqich Investor

1. Maxsus iqtisodiy zona ishtirokchisi sifatida ro‘yxatdan 
o‘tkazish bo‘yicha qonunchilikda belgilangan hujjatlarni 
taqdim etadi.
2. Maxsus iqtisodiy zona ishtirokchilari reyestriga kiritish 
uchun bir martalik to‘lovni amalga oshiradi.

Investitsiya bitimi 
imzolangandan 
so‘ng 2 ish kunida

6-bosqich Дирекция Direksiya Investorni maxsus iqtisodiy zona ishtirokchisi 
sifatida ro‘yxatdan o‘tkazadi va unga guvohnoma beradi.

Hujjatlarni olgan 
kundan boshlab 2 
ish kunida

2023-yilda Respublikaning maxsus iqtisodiy zonalarida qiymati 2 234,0 mlrd so‘mlik yangi investitsiya loyi-
halari amalga oshirilgan, ulardan 2 222,3 mlrd so‘mi to‘g‘ridan to‘g‘ri xorijiy investitsiyalar hisoblanadi. Ushbu 
loyihalarni amalga oshirish natijasida 759 yangi yangi ish o‘rinlari yaratildi.

2-jadval: Maxsus iqtisodiy zonalarga kiritilgan asosiy kapitalga investitsiyalar to‘g‘risida, mlrd so‘m4

Moliyalashtirish 
manbalari

2020-y. 2021-y. 2022-y. 2023-y.

Erkin 
iqtisodiy 

zona

Turistik-
rekreatsion 

zona

Erkin 
iqtisodiy 

zona

Turistik-
rekreatsion 

zona

Erkin 
iqtisodiy 

zona

Turistik-
rekreatsion 

zona

Erkin 
iqtisodiy 

zona

Turistik-
rekreatsion 

zona
To‘g‘ridan to‘g‘ri 
xorijiy investitsiyalar 1 692,1 40,3 859,9 10,0 1 163,2 0,0 2 179,1 43,2

Boshqa xorijiy 
investitsiyalar va 
kreditlar

15,7 0,0 8,7 0,0 394,8 0,0 11,6 0,0

X U L O S A  V A  T A K L I F L A R
Maxsus iqtisodiy zonalar faoliyatini ijobiy natijalarga erishish uchun iqtisodiy zonalarga sarmoya kiritishga 

qiziqayotgan investorlarga yetarlicha shart-sharoitlarni yaratib berilishi kerak.
Iqtisodiyotini rivojlantirishda kutilayotgan darajada samara beradigan investitsiya loyihalarini yaratish va 

moliyalashtirish va uning asosida yangi ish o‘rinlarini yaratib, aholi bandlik darajasini oshirish juda muhim rol 
o‘ynaydi.

Maxsus iqtisodiy zonalar hududiga investitsiya loyihalarini joylashtirishda O‘zbekiston Respublikasida 
ishlab chiqarilmaydigan yoki O‘zbekiston Respublikasida ishlab chiqarish hajmlari ichki bozorning ehtiyojlarini 
qoplamaydigan yangi mahsulot turlarini ishlab chiqarishni alohida e’tibor qaratilishi shart.

Maxsus iqtisodiy zonalar ishtirokchilari tomonidan bojxona imtiyozlari qo‘llangan holda import qilinadigan 
o‘xshashi bo‘lmagan texnologik uskunalar va respublikada ishlab chiqarilmaydigan qurilish materiallari bojxona 
rasmiylashtiruvi tovarlar ro‘yxatini har tomonlama ekspertizadan o‘tkazish natijalari xulosasi mavjud bo‘lgan 
taqdirda amalga oshirilishiga alohida e’tibor qaratilishi kerak.

Foydalanilgan adabiyotlar:
1. O‘zbekiston Respublikasining 2020-yil 17-fevralda O‘RQ-604-sonli “Maxsus iqtisodiy zonalar to‘g‘risida”gi O‘zbekiston 

Respublikasi Qonuni.
2. O‘zbekiston Respublikasining 2022-yil 12-iyuldagi O‘RQ-783-sonli Qonuni hamda yangi tahrirdagi Soliq Kodeksi.
3. Vazirlar Mahkamasining 2023-yil 7-sentabrdagi 452-son qarori.
4. O‘zbekiston Respublikasining yangi tahrirdagi Soliq Kodeksining (30.12.2019-yildagi).
5. O‘zbekiston Respublikasi Prezidentining 2021-yil 14-sentabrdagi “Maxsus iqtisodiy zonalar ishtirokchilarini yanada 

qo‘llab-quvvatlash chora-tadbirlari to‘g‘risida”gi PQ-5243-sonli qarori.
6. O‘zbekiston Respublikasi Prezidentining “Maxsus iqtisodiy, kichik sanoat, yoshlar sanoat va tadbirkorlik zonalari faoli-

yati samaradorligini oshirishning qo‘shimcha chora-tadbirlari to‘g‘risida” 2022-yil 13-iyundagi PF-153-son Farmon.
7. The challenge of Freye Economic Zones in Central and Eastern Europe.P
8. Друзик C.Я. Свободные экономические зоны в системе мирового хозяйства: учебетлар. Пособие. Мн.: “ФУА.

информ”, 2000.

4 Muallif tomonidan O‘zbekiston Respublikasi Prezidenti huzuridagi Statistika agentligi ma’lumotlari asosida tayyorlandi.

